
Dumanda
Sò cum’è i venti
Chi vanu à ballà
A cori cuntenti
Pè l’immensità,
Sò cum’è una vita
Chi s’apre cusi
Nantu un infinita
Chi dice di si.

Sò cum’è i celi
Chi sanu vighjà
E stanu fideli
E sanu aspettà,
Un n’anu catene
Sò di libertà
Ma sò centu pene
Chi nisunu sà.

O,O,O, Maddalè
I mei l’amori
Vulete sapè,

O,O,O, cara di mè
Sò centu addisperi
E un solu vulè.

Sò duve vo andate
Ma qual’hè chi sà
Tu s’è vo l’aspettate
Dev’à l’annuttà,
Sò è mio cantate
Chi ùn ponu bastà
A dimmi l’estate
S’ellu venerà.

O,O,O, Maddalè

I mei l’amori
Vulete sapè,

O,O,O, cara di mè
Sò centu addisperi
E un solu vulè.

Cum’è una dumanda
Ch’eo vi vogliu fà
U core i manda
Induve voi à pichjà
Serete la Dea
La sole per mè
Quantu in casa mea
Ci sterete bè.

O,O,O, Maddalè
I mei l’amori
Vulete sapè,

O,O,O, cara di mè
Sò centu addisperi
E un solu vulè.

O,O,O, Maddalè
I mei l’amori
Vulete sapè,

O,O,O, cara di mè
Di li mio addisperi
Site lu perchè.

I Muvrini


